
Tweede avontuur van Francois en Clarissa saam. Francois wou net by Clarissa op Waterval-Boven kom kuier. Sy laaste saak, die een van ‘n man wat in die Zoeloelandse meregebied deur ‘n krokodil gevang is, is immers afgehandel. Maar natuurlik sal Clarissa een of ander tyd agterkom dat iemand, of mense, Francois se speurdersneus doelbewus in 'n dwaalspoor vryf.  

Hoofstuk 1

Toe Clarissa se selfoon kort na sewe Sondagaand lui, wonder sy vir 'n kort oomblik of sy regtig móét antwoord. Sy sien nie kans vir nog mense nie. Dit was 'n besige naweek met 'n buurman se sestigste verjaarsdag. Van die gaste wat ver woon het hier by haar gastehuis, Clair's Khaya tuisgegaan. Met die hoogtepunt vanmiddag, 'n buffet vir vyftig mense, het sy en haar werkers Valentino en Dada hulleself oortref. Hulle het die heerlikste gekookte disse en groentes voorgesit.  

Elke spier in haar lyf protesteer teen die lang ure wat sy op haar voete deurgebring het. Sy is dankbaar om 'n slag net agteroor te sit met haar voete op ‘n lae bankie. Wie het nou kon dink dat mens selfs moeg kan raak van aanhoudend glimlag? 

Kortom, anders as gewoonlik is sy dankbaar dat haar gastehuis vanaand vir 'n verandering leeg is. 

Sy steek haar hand na die rasende foon uit en tel dit op. Wie dit ookal is, gaan skynbaar nie opgee voordat hulle nie haar stem gehoor het nie. Die naam op die skerm laat haar egter vinnig regop sit.

Francois Duval. 

Sy mag miskien te moeg wees om met enige ander persoon te praat ... maar met Francois sal sy onder alle omstandighede praat.

Die waarheid is dat haar maag ‘n draaibewegings maak van afwagting. Hulle het een of twee keer gepraat sedert sy hom gehelp het om die raaisel rondom Demi Patrick se verdwyning op te los; Toe wou hy vir ‘n naweek kom kuier en hulle het die Saterdag in die omgewing rondgery en tussen die ou mure gaan stap. Hy het die aand vir hulle skaaptjops gebraai. Sondagoggend het hulle gesit en wonder wat om vir die dag te doen, toe Elmien en Anton uit Hoedspruit skakel. Is sy nie lus om vir ‘n paar dae te kom kuier nie. Toontjies, hulle dogter versorg ‘n klein renostertjie in een van die kampe op die plaas. Toe pak en ry hulle daarnatoe.

Elmien het ‘n seun en dogter tweeling. Die seun het ‘n fyn restaurant in Johannesburg en die dogter Antoinette of Toontjies, is ‘n natuurkundige. Elmien het vrede gemaak dat nie een van die twee ooit tot trou sal kom nie end at sy nie kleinkinders gaan hê nie. Sy troos haarself gedurig met die woorde dat die aarde in elk geval oorbevolk is.

Na drie dae daar het Francois ‘n oproep gekry wat hom laat terugry het Pretoria toe. Daar was weer beweging is op daardie onheilserf in Lynwoodweg. 

Daarna het Clarissa hom nie weer gesien nie. Sy is mal oor hom en sy glo hy voel dieselfde oor haar. Maar helaas, dit is duidelik dat die man nog te skepties en versigtig na sy egskeiding is om te na aan 'n vrou te kom. Veral een wat instaat is om tot diep in sy gedagtes te delf.

Nou bel hy haar weer, op ‘n Sondagaand. Al skraap Clarissa eers haar keel, klop haar hart vinniger en sy hoop maar dat haar stem redelik normaal klink. “Francois! Hoe gaan dit?”

“So so.” Dit laat haar dadelik wonder of daar nie meer agter die oproep skuil as wat hy wil erken nie.  

“Net so so?” wil sy weet. “Is iets verkeerd? Bel jy omdat jy na my verlang, of is dit omdat daardie Lynnwoodwegsaak weer ‘n vermiste persoon of twee opgelewer het en jy oortuig is dat ek kan help?”

Eintlik wil sy nie regtig weet waarheen sy speurdersneus hom lei nie. Dis bloot lekker om weer sy stem te hoor.

“Ja, daar is jy alweer reg. Ek is ernstig opsoek na daardie vermiste persoon. Mos jy! Ek mis jou sowaar alweer.” Die spotklank in sy stem mislei haar nie in die minste nie. Hy mis haar regtig en sy weet dat dit beslis nie hierdie keer oor 'n saak gaan wat nie rigting kry nie. Hy wil regtig graag haar stem hoor. 

In die agtergrond hoor Clarissa die luier van 'n kragtige enjin. Dab ry hy iewers, met sy Land Rover. Miskien moet hulle groet sodat hy op die pad kan konsentreer.

“Dit geniet saam met jou by Elmien en Anton op die plaas. Jy is ‘n baie spesiale vrou Clarissa. Jy groei op ‘n man,” mymer hy weer. “So iets is nogal 'n skok op 'n man se gestel, as hy seker is hy wil alleen oud word en doodgaan eendag. Dan kry mens ontrekkingssimptome jy weet.”  

“Onttrekkingsimptome, mm ek moet bieg dat ek ook soms jou intelligente geselskap mis,” moedig sy hom aan om aan te hou praat. 

“Intelligente geselskap! Spot maar lekker. Ek het iets baie oninteligent gedoen. Ek is oppad Nelspruit toe, maar nou wil my Landie alweer afdraaipaaie ry.”

“Soos na Waterval Boven toe?” sy sit opgewonde regop. 

“Ja, die stouterd.”

“Maar Francois, jou Landie is vreeslik welkom om te kom kuier,” nooi sy. “Enige tyd ... En dit hoef nie net oornag te wees nie. Jy kan mos bietjie langer ook kuier.”

“Enige tyd?” toets hy haar. “Vir ‘n week lank.”

“Ja! Waarheen is jy op pad?”

“Na jou toe. Na my suster bly in Nelspuit. En vriende in Marlothpark. Ek wil daar na ‘n huis gaan kyk. Ek is so half tussen sake. My volgende ernstigs saak na Demi het homself so half en half self opgelos, ek sal jou daarvan vertel, as jy wil hoor.”

“En die Lynwoodwegsaak...” 

“Dis ‘n ander storie, jy wil nie weet nie.” 'n Week in hierdie spesiale man se geselskap? Daarvoor stel sy haar eie begrafnis eendag af en vertel vir Donald Trump dat sy volbespreek is, as hy dalk bel. Dit voel soos die beste vooruitsig die afgelope tien jaar.

“Dan is dit die regte tyd, buite seisoen. Kom kuier so gou as moontlik.” 

“So gou as moontlik is dalk gouer as waarop jy voorbereid is.” Daar is 'n vrolike lagklank in sy stem.

“Francois, ek besit 'n gastehuis. Soos wat jy self al tevore agtergekom het, is onverwagte gaste nie vir my 'n probleem nie. Ek is altyd voorbereid. Dus waarvoor wag jy nog?”  

Stilte. Aan die egalige luier van die Landie se enjin kan sy hoor dat Francois iewers stilgehou het. 

Dan praat hy weer: “Ek wag dat jy die hek oopmaak, want ek het pas voor hom stilgehou!” 

Sy storm by die deur uit en toe sy die Land Rover se ry ligte aan die anderkant van die hek sien skyn, druk sy die afstandbeheer se knoppie twee keer mis van pure opgewondenheid voordat die hek oopgaan. 

Francois ry in en parkeer onder die afdak waar hy uitklim en onseker bly staan. 

Sy drafstap nader... en steek vas.

Wat nou? Hoe bly moet sy lyk om hom weer te sien? Want sy is regtig baie bly.

Dan gaan sy arms wyd oop. Sy storm in en voel hoe dit koesterend oor haar rug vou.

Hy is ook verskriklik bly om haar weer te sien. Eerlik onbeskaamd bly! 

Sou dit nie lekker gewees het om vir die res van haar lewe net daar teen sy warm lyf te staan nie. Om sy lippe net vir 'n kort oomblik met hare aan te raak. 'n Soengroet. 

Hy soengroet háár op die mond.

Asseblief, meer as 'n soengroet, smeek alles in haar. Duidelik kan sy haar emosies nie vanaand vertrou nie. Uiteindelik maak sy haarself uit sy arms los. 

“Waar is jou bagasie? Kan ek jou help dra?”

“Een sak, my naweektas en laptop.” Hy draai om en haal dit saam met 'n laptopsak agter uit sy Land Roverstasiewa en toe stap hulle saam in. “Ek het my eie bier en wyn vir jou gebring want jy het my nie laas daarvoor laat betaal nie.”

“Goeie genugtig, 'n toebroodjie sou heeltemal voldoende gewees het,” protesteer Francois, maar glimlag tog van oor tot oor toe sy ‘n feesmaal op die borde begin uitpak. “Ek moet erken my lyf skree al lankal vir 'n bord met tuisgemaakte groente en dun gesnyde skaapboud. Hoenderpastei? Jy laat my na my ma verlang.”

“Dit was oorblykos van iemand se verjaarsdagfees vanmiddag.” Sy sit die borde een na die ander in die mikrogolfoond. 

Ewe tuis in haar kombuis haal Francois ‘n kurktrekker en wynglas uit. Hy trek die prop uit en skink vir haar. Daarna maak hy vir hom ‘n groen botteltjie oop. “Sit ons sommer hier in die kombuis?”

“As dit reg is met jou.” Sy dek borde, messe en vurke en servette op plekmatjies en bring die kos nader. “Dank gou vir ons, voordat die kos koud word.” 

Hy neem haar hand in syne, maar sy verstyf skuldig toe sy haar oorlede man se figuur in die deur sien staan. Sy skouers hang en hy draai sy rug effens op haar waarna sy haar hand skuldig terugtrek.

“Jammer ...” prewel sy. Maar dis te laat. Sy weet die skade is reeds gedoen. Iewers in 'n ander dimensie het sy vir Stan diep gewond.

“Is jy orraait?” wil Francois besorg na sy amen weet. Hy roer sy vingers skuldig. “Jammer waaroor? Ek dog mense vat hande en dank. Ons familie doen dit.”

“Dit was ons gewoonte ook.” Net dit. Sy wil nie vir hom sê dat Stan sedert sy dood nog steeds hier in die huis rond dwaal nie. Dis genoeg om elke besoeker aan Clair's Khaya vir die res van hulle lewe weg te jaag. Buitendien dis net sý wat hom sien, want niemand anders het nog daarvan melding gemaak nie.

“Was ek te eie met jou? Ek sal nie weer nie.” 

“Dis nie jy nie. Mense hou hande tydens tafelgebed. Sommer iets wat ... my bygeval het.” 

“Jy het aan jou oorlede man gedink en skuldig gevoel omdat jy voel dis nie reg dat 'n ander man jou hand in júlle huis vashou nie.” 

“Moontlik.” 

“Onthou net, Stan is weg. Hy stel nie meer belang in wat hier op die aarde aangaan nie.” 

“Nee waarskynlik nie.” Sy tel haar mes en vurk op. “Kom ons praat liewer oor jou laaste saak. Kom jy nou van daar af? En waar het dit jou oral heen geneem?”

Hy kou en sluk voordat hy entoesiasties begin vertel. “Dit was nogal interessant. 'n Versekeringsaak. Miskien het jy destyds daarvan in die koerante gelees. Die man is sewe maande gelede deur 'n krokodil gevang in die Zoeloeland mere gebied.” 

“Ek het so iets in die koerante gesien. ‘n Man, sy vrou en 'n paar vriende het daar gekamp en visgevang. Wie was hy?”

“Bertus Botha. Hy wou gaan hande afspoel nadat hy aas aan die hoek gesit het, toe gryp die krokodil hom aan die arm en trek hom in. Reg voor sy vrou se oë. Sy was natuurlik histeries.” Francois sit effens terug met sy bottel bier in die hand. 

“Ek kan myself nie eens voorstel hoe erg dit moet wees om 'n geliefde so te verloor nie,” antwoord sy. “Hoe het dit gebeur dat jy by die saak betrokke geraak het? En wat het uiteindelik gemaak dat die saak homself sogenaamd opgelos het? Dis mos wat jy oor die selfoon gesê het. Dat die saak homself vir alle praktiese doeleindes self opgelos het.”

“Wanneer 'n slagoffer verdwyn, soos in Bertus Botha se geval, moet daar 'n sekere hoeveelheid tyd verbygaan voordat sy polisse uitbetaal. Tensy daar bewyse opduik wat sy dood bevestig.” Hy sit sy bier neer en vertel verder. “Ongelukkig is sy weduwee die enigste getuie wat fisies gesien het hoe die krokodil hom aan die arm gegryp het en diep waters toe gesleep het.”

“En sy is sekerlik helaas ook die enigste een aan wie die man se polisse gesedeer is.” 

Hy lag: “Klink jy skepties? Maar ja, hulle het nie kinders nie.”

“Ek onthou dat daar heelwat in die media oor die omstandighede gespekuleer is. Een van die skindertydskrifte het 'n week later geskryf dat Bertus se suster vermoed dat haar skoonsus in 'n skelm verhouding betrokke was. Sy het geglo die tydsberekening rondom Ouboet se verdwyning was óf baie gerieflik, óf deel van 'n groter plan.”

“Jy onthou goed,” prys Francois haar. “Bertus se suster en haar man het vir langer as 'n week op die oewer van die meer gekampeer en elke dag die omgewing gefynkam vir tekens van 'n oorskot of stukkies klere en skoene.”

“In daardie krokodilbesmette water?” Clarissa skud haar kop. “Daar is nie veel van 'n kans om iets te vind nie. Dis die perfekte plek om van 'n liggaam ontslae te raak.”

“Sê jy wat wonder of dit moord was?” vra Francois met 'n versigtige klank in sy stem. “Is daar 'n sesde sintuig of ... 'n soort stem wat dit vir jou sê?”

“Nee Francois!” lag sy dit af. “Ek spekuleer net saam.”

“Maar as jy aan iets van Bertus sou raak?”

“Ek raak aan niks,” keer sy haastig. “Die saak is mos nou afgehandel. Vertel liewer vir my hoe het dit geëindig? Wat het 'n wending in die saak gebring? Jy sê mos dis opgelos.”

“Hulle het Bertus se horlosie, ring en die gespes waarmee sy stewels vasgemaak was in 'n dooie krokodil se maag gevind. Die gespes kom van baie spesiale stewels af en sy naam is binne in die flambojante

